
GOUVENE CUOMO ANONSE KOMANSMAN KONSTRIKSYON POU RANPLASE PON NORTHWAY | 87 NAN
SOTI 4 NAN COLONIE

Gouvene Andrew M. Cuomo jodia te anonse ke travay pral komanse lendi pwochen, 23 fevriye sou yon
pwojé $22.3 milyon dola pou ranplase pon otowout ki pote Northway Adirondack (Interstate 87) sou
wout Albany-Shaker nan vilaj Colonie. De pon yo, ki te bati kom yon pati nan konstriksyon orijinal
Northway nan 1959, pote yon mwayen 102,000 otomobil chak jou.

“Pwoje sa pral ranplase de pon ki ansyen sou youn nan twonson ki pi frekante nan Northway, renove
yon gran wout ki esansyelman enpotan non selmam pou New York, men pou tout Nodes la,” te deklare
Gouvene Cuomo. “Envestisman enfrastrikti tankou sa pral kontinye grandi ekonomi nou an lé li fasilite
mouvman machandiz nan mache, vwayajé nan travay ak touris pou destinasyon nan chak kwen nan eta
nou an.”

Pwojé a pral bati pon ranplasman ant direksyon no ki egziste deja ak pati sid anpati sou enprent ansyen
pon an. Depi nouvo pon an fini, yo pral retire estrikti ki te la deja. Yo prevwa pou konstriksyon an fini
nan dat 31 oktob ane sa a.

Komisyone Depatman Transpotasyon Eta New York Joan McDonald te deklare, “Grasa lidechip Gouvene
Cuomo, nou kontinye ap fe envestisman entelijan nan enfrastrikti transpotasyon nou an. Sa a se yon
pwojé enpotan pou pati NO New York ak Capital Region, konnekte vwayajé yo ak endistri yo kap grandi
nan konte Albany ak Saratoga.”

Antanke yon pati nan inisyativ Chofé Dabd Gouvéne a, yo te revize plan pwojé a pou asire ke
konstriksyon an pral gen mwens enpak posib sou vwayaj piblik la. Sikilasyon Northway a pral kontinye
gen akse a twa liy nan toulede direksyon yo pandan le gwo sikilasyon yo. Yo pral oblije féemen kek liy
tanporéman pandan le gwo sikilayon yo; ranp Soti 4 ka femen tou pou yon titan tou piti, e yo pral bay
detou.

Kontrakté pou travay la se yon antrepriz konjwen (L & T Construction) ant Lancaster Development, Inc.
nan Richmondbville, Konte Schoharie, ak Tully Construction Co, Inc. nan Flushing, Queens.

Senate Neil Breslin te deklare, “Li enpotan pou ekonomi lokal nou an ke nou kenbe yon enfrastrikti ki
ansekirite. Kalite envestisman entelijan sa yo non selman ap pote endistri ak kominote yo ansanm, men
lap amelyore kalite lavi pou vwayajé ansanm avéek touris yo. Mwen aplodi Gouvéné Cuomo pou efo
kontinyél li nan amelyore enfrastrikti eta nou an.”

Manm asanble Phil Steck te deklare, “Mwen aplodi fotman Gouvené Cuomo paske li rekonet enpotans
seksyon sa nan Northway pou Capital Region. Pwojé sa ta dwe fé yon wout long nan direksyon pou
amelyore aksé nan ayewopo Enténasyonal Albany ak biznis yo ki nan zon toupre yo, ansanm avék pou
bay yon pi bon sikilasyon anjeneral pou vwayaje ak rezidan yo kap kondwi nan zon nan. Kominote a ak
Chanm Komeés tap cheche amelyorasyon nan soti sa ki frekante anpil, e mwen rejwenn yo pou m rete
tann achévman nouvo konstriksyon an.”

Manm asanble Patricia A. Fahy te deklare, “Soti 4 se yon gwo koneksyon pou alafwa ayewopo rejyonal
nou an ak youn nan korido andetay ki pi dinamik nan zon lan. Mwen konplimante Gouvenée Cuomo
paske li te rekonet enpotans kritik pou | amelyore korido sa nan vitalite ekonomik alontem Capital
Region.”

Egzekitif Konte Albany Daniel P. McCoy te deklare, “Mwen kontan pou m we Gouvené Cuomo ak DOT ap
prale delavan avek pwoje enfrastrikti enpotan sa a. Zon Northway a sevi kom yon pot dantre enpotan
nan Konte Albany sa ki sevi tou kom yon lyen esansyel nan vil kapital eta. Li enpdtan ke nou bay wout ak
pon ki modeénize ak ansekirite pou vwayaj piblik la.”

Sipévize vilaj Colonie Paula A. Mahan te deklare, “Vilaj Colonie rekonesan a Gouvené Cuomo ansanm
avek NYSDOT paske yo te sipote pwojé enpotan sa a. Li pral amelyore grandman vwayaj nan Northway
atrave Colonie, men li pral bay tou yon nouvo figi, fre a tout zon Soti 4 la, anbeli yon sekté komésyal
enpotan nan vilaj la. Tou senpleman, nou kontan!”

Swiv New York State DOT nan Twitter: @NYSDOT. Jwenn nou nan Facebook nan facebook.com/NYSDOT.

